
valrionai ka’oponohae

ona’i a’itovolroli ’1 omoli: “amokoata ’i ’oponoho

omaeni ’1 ’alikiaeta ’ina’i ’oponoho mokavole?” omialrao ’itovolro. mani

1a ’ina’i: “’alikimita ’1 tateme opalrae” mani iiae. la lo ma’olilionai

elreelreeli ’a “’alikimita vavangelae” omia dhoma, “’alikimita talingae” mia.

la aangai tatopodhaolae, olrtho’okali. la olo macelekereli ’a topodhaolae

(1%}

omialrao dhona’i omoli. “’alikimita tateme opalrae” omia 0’i omoli.

“topodhaolae” omialrao ’1idhemeli.

ona’i aikinanai ka’oponohae, “omikinomi tase’ese’ae koli’1” omiiname
lo cengeleniname valravalrae. la topodhaolae: omikinai ’inicehae tase’ese’ae
koli’i.

ona’i ’aamadhalae akadhaongadha ocao *oponoho, okaodhonga
taikiedha todha’ane. mani ’aecla dhoma moa iki valrinae todha’ane. dhona’i
valrinae ’a omiki talicovongaedha ’oponoho maatalomana. mani kavene
dhona ’oponoho, ma’ete cekelae. la dhona ta’atedhanga mani
dhaacenga ’oilri moa ka’oponohae. vilrilaenga mani kasi’inga ’oponoho.

mani akaaolrolainai olritho’okanai omiki valrinae dha’ane mia. ona’i

apoangadha a’olalai ma’olovo mani a’anolropengaengadha ’olovo ’olrao,

olo moanganai ’inga’ato’ato mani cengelenai dhona’i dha’ane ’1 velrete
mani Iritho’onai kaikilidha ’ina valrio.

aikinai kavalriae, ’inikakamamainai Ironge’e, poanai polravo vecenge,
mani alia’anai pahai, Iredheke mairange, tai, mani aliali’a lelepe,
karidhange, makatamalie, *inikakamamai kone. mani laponai
ove’eke, ’inicacolonai, to’adhamadhamai. olo dhomanae, mani dhapelenai
toka’aka’ange Iroikiikisi mani alra 0’1 ka’ange to’adhamadhamai. mani
alopo a’olalai, malra 0’1 alopae to’adhamadhamai. dhona ka olangaikanai ka
to’onai, okaodhiname paiso.

to’atoloraenai dhona’i lo ki’italekenai, ki’ivecengenai ’oponoho,
omoanai longalangai dhona ’isakainai. to’arakikanai ka paiso, akaodhiname
paiso. dhona’i lo dhopelenai malra 0’1 ka’ange, mani oakaakamenai mani
pilri 0’1 toalraalrai mani amecenai moa songao ’ivalrisinai
vecenge. ‘aadhaananga ’ina’i tongodhae, toladhekae opi’aanai moa

longalangai mani kaavaa’iname moa longalaangai.

